
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: bv@bondi.is  

Veffang: www. buvest.is   Ábyrgðarm:  Eiríkur Blöndal ebl@bondi.is
9. bréf, 2004.





                                nóvember

Bændafundir

Bændasamtök Íslands gangast fyrir almennum bændafundum um landið nú í nóvember. Á fundina mætir Haraldur Benediktsson formaður BÍ og með honum annar stjórnarmaður og starfsmaður samtakanna, mismunandi eftir fundum.

Á fundunum verður fjallað um helstu hagsmunamál bænda og það sem efst er á baugi, kynnt starfsemi Bændasamtaka Íslands og fjallað sérstaklega um málefni Lífeyrissjóðs bænda.

Fundirnir verða haldnir sem hér segir: 

Mánudaginn 15. nóv. 

kl. 13:30
Búðardalur, Dalabúð

kl. 20:30 
Reykhólasveit, Vogaland

Þriðjudaginn 16. nóv. 

kl. 13:30
Barðaströnd, Birkimelur

kl. 20:30
Ísafjarðarsýslur, Holt í Önundarfirði

Miðvikudaginn 17. nóv. 

kl. 20:30
Hvanneyri, mötuneyti LBH

Föstudaginn 19. nóv. 

kl. 13:30
Snæfellsnes, Breiðablik
Þriðjudaginn 23. nóv

kl. 20:30
Þverholti Mosfellsbæ
Námskeið um kynbætur sauðfjár

Til stendur að haldið verði námskeið um kynbætur sauðfjár. Námskeiðið verður haldið í Fræðslumiðstöð Vestfjarða dagana 11.-12. nóvember. Á námskeiðinu verður fjallað um kynbætur sauðfjár, ræktunarstarf í sauðfjárrækt, afkvæmarannsóknir, lífdýraval og fleiri skylda þætti. Frummælandi á námskeiðinu verður Jón Viðar Jónmundsson. 

Námskeiðið stendur yfir: 

11 nóv. frá  kl. 13.00 – 17.00  



12 nóv. frá kl. 10.00 - 15.00

Námskeiðsgjald er 4.000 kr. á þátttakanda og skráning fer fram á skrifstofu BV í síma 437-1215 eða með tölvupósti bv@bondi.is  

Námskeið hjá Landbúnaðarháskólanum á Hvanneyri

Tilkynnið þátttöku til Landbúnaðarháskólans á Hvanneyri, s: 433-7000  eða beint til endurmenntunarstjóra LBH, s: 433-7040, helgibj@hvanneyri.is  Ferkari upplýsingar má einnig finna á heimasíðu LBH (www.hvanneyri.is).

Málmsuða, Hvanneyri 11.-12. nóvember
Námskeiðið er ætlað fólki sem hefur litla eða enga reynslu af málmsuðu. Fjallað er um notagildi raf- og logsuðutækja og þátttakendur fá þjálfun í notkun þeirra. Kennsla er að mestu verkleg í nýrri kennsluaðstöðu í Bútæknihúsi RALA. Jafnframt er leiðbeint um ýmsa þætti er varða notkun og meðferð efna til málmsmíða.

Skráningarfrestur til 5. nóvember – hringið strax!  Það gæti verið laust pláss.

Rúningur sauðfjár, kennslubúinu á Hesti 15.-16. nóvember
Námskeiðið er ætlað fólki með litla eða enga reynslu af vélrúningi. Sýnikennsla og verkleg þjálfun. Hagnýtur fróðleikur um frágang ullar.

Skráningarfrestur til 5. nóvember.

Skógarnytjar, Hvanneyri 19.-20. nóvember

Að kynna þátttakendum fjölbreytilegt notagildi skóga.  Nýting timburs úr skógum af ýmsum gerðum og gæðum í smíðar, handverk o. fl. Nýting annarra afurða skóga, s.s. berja, sveppa o. fl. Skógar sem útivistarsvæði. Aðferðir til að auka notagildi skóga í uppvexti.

Skráningarfrestur til 12. nóvember.

Frumtamning – endurþjálfun, Miðfossum 27.-28. nóvember

Kennd eru vinnubrögð við frumtamningar og endurþjálfun hrossa. Áhersla er lögð á sálfræðilega hluta verksins og því geta þátttakendur komið með hross á öllum stigum tamningar og þjálfunar. Þátttakendur koma með eitt hross og reiðtygi.

Skráningarfrestur til 19. nóvember.

Fleiri námskeið gætu komið á dagskrá síðar í haust og breytingar geta orðið á auglýstum námskeiðum. Námskeiðin eru háð því að næg þátttaka fáist (mism. milli námskeiða). Einnig viljum við vekja athygli á að bændur og félög þeirra geta óskað eftir ákveðnum námskeiðum. Einnig eru nýjar hugmyndir um námskeiðsefni vel þegnar.

Sauðfjárbændur - fræðslufundur

Minnum á áður auglýstan fund um haustmeðferð sauðfjár miðvikudaginn 10. nóvember kl 13:00. Fundurinn verður haldinn í húsakynnum BV á Hvanneyri og jafnframt verður boðið upp á fjarfund á Ísafirði ef áhugi er fyrir hendi. Framsögumenn verða Árni Brynjar Bragason LBH, Hallfríður Ósk Ólafsdóttir og Lárus G. Birgisson.

Fundurinn er öllum opinn og stefnt er á að fylgja honum sé þess óskað með heimsóknum og áætlanagerð. Vinsamlega látið vita um þátttöku fyrir föstudaginn 5. nóvember. 
Sveitateiti 2004

Sveitateiti 2004 var haldið á Hótel Borgarnesi síðastliðið laugardagskvöld. Fjöldi manns víða af Vesturlandi mættu þar og gerðu sér glaðan dag. Hjarðarfellsbúinu var veitt viðurkenning fyrir frábæran árangur í ræktunarstarfi. Hjarðarfell er í Miklaholtshreppi og er búið rekið af bræðrunum Guðbjarti og Högna Gunnarssonum frá Hjarðarfelli ásamt konum þeirra Hörpu Jónsdóttur og Báru Katrínu Finnbogadóttur. Á Hjarðarfelli er rekið blandað bú með um það bil 20 mjólkurkýr og 460 fjár. Á undanförnum árum hafa komið margir afgerandi kynbótagripir frá Hjarðarfelli bæði úr sauðfjárræktinni og nautgriparæktinni auk þess sem lömb frá Hjarðarfelli hafa verið seld vítt og breitt um landið til kynbóta og endurnýjunar fjárstofna eftir niðurskurð.

Brúsar og glös vegna sauðfjársæðinga

Ef einhversstaðar liggja enn brúsar og/eða glös vegna sauðfjársæðinga í fyrra eru viðkomandi beðnir um að senda það til skrifstofu BV sem fyrst. 

Hrútakostur - breyting

Sú breyting hefur verið gerð á áður auglýstum hrútakosti Sauðfjársæðingastöðvar Vesturlands veturinn 2004-2005 að Þokki 01 878 hefur verið sendur á Suðurland en í staðinn verður í notkun hjá okkur Arfi 99 873. 

Umsóknir um framlög til þróunarverkefna og jarðabóta

Ákveðið hefur verið að umsóknir um framlög til þróunarverkefna og jarðabóta þurfi ekki að berast BÍ fyrr en 1.mars sama ár og jarðabætur verða unnar og framlög til kornræktar ekki fyrr en 1.júní. Skilafrestur úttektarvottorða verður óbreyttur, 15.nóvember. 

Forðagæsluskýrslur

Nú ættu flestir að hafa fengið senda forðagæsluskýrslu frá Bændasamtökum Íslands. Við viljum hvetja fólk til að senda þær sem fyrst til forðagæslumanns. Að þessu sinni verður ekki boðið upp á rafræn skil. Forðagæsluskýrslan er í þríriti og skulu búfjáreigendur koma hvíta og gula blaðinu til forðagæslumanns en halda bleika blaðinu fyrir sig. 

Skúmur með fjórðungi meiri uppskeru en erlent sexraða bygg
Rala lagði í ár út 5 stórar tilraunir með samanburð á byggyrkjum. Auk þeirra voru gerðar 15 smærri tilraunir víðs vegar um land. Allar þessar tilraunir hafa nú verið skornar. Uppskera úr smáu tilraununum var misgóð og má sums staðar kenna þurrki um laka sprettu. Úr stóru tilraununum fékkst hins vegar betri uppskera en nokkru sinni fyrr.

Á Hvanneyri í Borgarfirði gáfu bestu byggyrkin yfir 5 tonn af þurru korni á hektara. Á Þorvaldseyri undir Fjöllum, í Vindheimum í Skagafirði og Miðgerði í Eyjafirði gáfu þau meira en 6 tonn á hektara. Þá er ónefnd tilraunin á Grundargili í Reykjadal nyrðra. Hafi ekki verið maðkur í mysunni eða steinn í fötunni, þá hefur uppskera þar mælst nokkuð á 10. tonn af þurru korni á hektara.

Á öllum stöðunum fimm var kynbótalínan Skúmur í efsta sæti. Hún er heimatilbúin á Rala; sexraða, fljótþroska og lágvaxin. Gengi hennar norðanlands kom ekki beint á óvart, en hún stóð líka efst syðra, en þar hefur sexraða bygg ekki átt frama að fagna til þessa. Í þessum tilraunum skilaði Skúmur 1.400 kg. af korni á ha. umfram þau sexraða yrki, sem nú eru í ræktun á landinu, þ.e. Arve, Olsok og Ven.  (Af vef RALA, www.rala.is)

Guðlaugur verður landsráðunautur í hrossarækt
Bændasamtök Íslands hafa ráðið Guðlaug Antonsson héraðsráðunaut okkar í starf hrossaræktarráðunauts samtakanna frá 1. nóvember að telja. Guðlaugur tekur við starfinu af Ágústi Sigurðssyni sem nýlega var ráðinn rektor hins nýja Landbúnaðarháskóla Íslands. 

Í fyrstu er um tímabundna ráðningu að ræða til eins árs. Nokkrum verkefnum sem tengjast starfi hrossaræktarráðunauts, s.s. kynbótaútreikningar og þróun kynbótamats, verður sinnt í samvinnu við Landbúnaðarháskóla Íslands og Þorvald Árnason.   Guðlaugur verður áfram í hlutastarfi hjá Búnaðarsamtökum Vesturlands.

Enn er möguleiki að taka jarðvegssýni

Hafið samband ef þið óskið eftir jarðvegssýnatöku.  Þá minnum við einnig á að NPK námskeið verða haldin ef lágmarksþáttaka (7 manns) fæst.  Búnaðarfélag Hvalfjarðar er að safna þáttakendum til að koma á námskeiði þar.

Hvalfjordur.is
Búnaðarfélag Hvalfjarðar, Heiðarskóli og Verkalýðsfélagið Hörður hafa nýlega hleypt af stokkunum nýrri heimasíðu, www.hvalfjordur.is. Síðunni er ætlað að vera upplýsingaveita um samfélagið sunnan Skarðsheiðar þar sem fram koma fréttir, tilkynningar, umsóknareyðublöð, fundargerðir og annað efni sem varðar íbúana á svæðinu. 
Ásgeir Kristinsson, formaður Búnaðarfélags Hvalfjarðar, segir í pistli á síðunni að samfélagið hefði vantað vandaða heimasíðu þar sem hægt væri að standa að kynningarmálum ýmiskonar, ásamt því að birta fréttir og annað efni. Stjórn Búnaðarfélagsins hefði tekið þetta að sér og eftir ákveðna skoðun hefði niðurstaðan orðið sú að þetta yrði samstarfsverkefni Búnaðarfélagsins, Verkalýðsfélagsins Harðar og Heiðarskóla. Vefkerfið var fengið hjá fyrirtækinu Nepal í Borgarnesi.
Slóðin á nýju síðuna er: www.hvalfjordur.is (af vef Bændasamtakanna www.bondi.is).  Við óskum aðstandendum síðunnar til hamingju.

